ԱՄՓՈՓԱԹԵՐԹ
«Գույք նվիրելու, որպես նվիրատվություն գույք ընդունելու և անհատույց օգտագործման իրավունքով հողամաս հատկացնելու մասին» ՀՀ կառավարության որոշման նախագծի վերաբերյալ շահագրգիռ մարմինների ներկայացրած դիտողությունների և առաջարկություննների մասին  
	հ/հ
	Առաջարկության հեղինակը¸

գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	    1.
	2.
	3.
	4.
	5.

	1.
	ՀՀ ֆինանսների նախարարություն

18.02.2016թ. №   01/83-5/5905-16
	  Նախագծի վերաբերյալ առաջարկություններ չկան:

	Ընդունվել է ի գիություն:
	

	2.
	Երևանի քաղաքապետարան 18.02.2016թ. №  

01/7-7766-Ա


	Նախագծի վերաբերյալ առաջարկություններ չկան:
	Ընդունվել է ի գիություն:
	

	3.
	ՀՀ ԿԱ անշարժ գույքի կադաստրի պետական կոմիտե 19.02.2016թ. №  
ԱՄ/ԽԳ/808-16


	առաջարկում ենք.

1. նախագծի 2-րդ կետի 3-րդ ենթակետի «հողամասից մնացորդ հողամասերի հատակագծերը» բառերը փոխարինել «հողամասի բաժանման արդյունքում առանձնացվող հողամասերի հատակագծերը» բառերով.

2. նախագծի 2-րդ կետի 4-րդ ենթակետը հանել.

3. նախագծի 4-րդ կետի 2-րդ կետը շարադրել հետևյալ խմբագրությամբ`

«2) միջոցներ ձեռնարկել  սույն որոշման 1-ին կետի 1-ին և 2-րդ կետի 1-ին ենթակետերում նշված, ինչպես նաև Երևան քաղաքի Ծովակալ Իսակովի պողոտա №19 հասցեում գտնվող ընդհանուր 3.955793հա (1.230918+0.224875+2.5) մակերեսով հողամասերի նկատմամբ՝ որպես անշարժ գույքի մեկ միավոր, Հայաստանի Հանրապետության սեփականության իրավունքի պետական գրանցման ուղղությամբ.».

4. նախագծի 4-րդ կետը լրացնել հետևյալ բովանդակությամբ 3-րդ ենթակետով.

«3) ապահովել Հայաստանի Հանրապետությունում Չինաստանի Ժողովրդական Հանրապետության դեսպանության հետ սույն կետի 2-րդ ենթակետում նշված հողամասի անհատույց օգտագործման իրավունքով տրամադրելու մասին պայմանագրի կնքումը` դրանում նախատեսելով, որ՝

ա) կողմերը համաձայն են, որ պայմանագրից ծագող իրավունքի պետական գրանցմամբ դադարեցվի Երևան քաղաքի Ծովակալ Իսակովի պողոտա №19 հասցեում գտնվող 2.5հա մակերեսով հողամասի նկատմամբ Հայաստանի Հանրապետությունում Չինաստանի Ժողովրդական Հանրապետության դեսպանության պետական գրանցում ստացած անհատույց օգտագործման իրավունքը, 

բ) հողամասը անհատույց օգտագործման իրավունքով տրամադրվում է 70 տարի ժամկետով,

գ) գործարքի նոտարական վավերացման և գույքային իրավունքների պետական գրանցման հետ կապված ծախսերն իրականացվում են Չինաստանի Ժողովրդական Հանրապետության դեսպանության հաշվին:»

5. նախագծում ավելացնել կետ՝ 2.5հա մակերեսով հողամասը Հայաստանի Հանրապետության կառավարությանն առընթեր պետական գույքի կառավարման վարչությանը ամրացնելու վերաբերյալ. 

6. նախագծից հանել 5-րդ կետը, քանի որ գույքի նկատմամբ իրավունքների պետական գրանցումը պետական գրանցում իրականացնող մարմնի կողմից իրականացման ենթակա պարտադիր գործառույթ է, որը կարող է իրականացվել միայն իրավունքի պետական գրանցում հայցող իրավատիրոջ կողմից սահմանված կարգով դիմելու և գույքի նկատմամբ իրավունքի ձեռքբերման վերաբերյալ փաստաթղթեր ներկայացնելու դեպքում:


	Ընդունվել է:
Չի ընդունվել:

Ընդունվելէ:

Չի ընդունվել:

Չի ընդունվել:

Ընդունվել է:
	Կատարվել է համապատասխան փոփոխություն :
Գրությամբ ներկայացված մյուս առաջարկությունները չեն ընդունվել
 այն պատճառով, որ 2005 թվականի հունիսի 13-ի «Հայաստանի Հանրապետության կառավարության և Չինաստանի  Ժողովրդական Հանրապետության կառավարության միջև` միմյանց դեսպանությունների տեղակայման համար շենքեր և հողամասեր փոխադարձաբար տրամադրելու մասին» համաձայնագրով 2.5 հա հողմասն արդեն իսկ տրաադրված է ՉԺՀ դեսպանությանը և այն հետ վերցնելը նպատակահարմար չէ:

Նախագծում նախատեսվել է, որ հողամասը տրամադրվելու է 2005 թվականի հունիսի 13-ի «Հայաստանի Հանրապետության կառավարության և Չինաստանի  Ժողովրդական Հանրապետության կառավարության միջև` միմյանց դեսպանությունների տեղակայման համար շենքեր և հողամասեր փոխադարձաբար տրամադրելու մասին» համաձայնագրով նախատեսված ժամկետով:
Նախագծի 5-րդ կետը հանվել է:

	4.
	ՀՀ ԿԱ պետական գույքի կառավարման վարչություն

22.02.2016թ.

01/22.13/866-16
	<<Գույք նվիրելու, որպես նվիրատվություն գույք ընդունելու և անհատույց օգտագործման իրավունքով հողամաս հատկացնելու մասին>> ՀՀ կառավարության որոշման նախագծին՝ հայտնում եմ հետևյալը.

 1. նախագծի 4-րդ կետի 1)-ին ենթակետով նախատեսվում է Հայաստանի Հանրապետությանը կատարվող նվիրատվության գործարքի նոտարական վավերացման և գույքային իրավունքների պետական գրանցման հետ կապված ծախսերն իրականացնել ՀՀ կառավարությանն առընթեր պետական գույքի կառավարման վարչության միջոցների հաշվին: Հաշվի առնելով, որ Վարչությանը պայմանագրերի նոտարական վավերացման համար պետական բյուջեից ֆինանսական միջոցներ չեն հատկացվում՝ տեղեկացնում եմ, որ նշված դրույթն անհրաժեշտ է խմբագրել: 

 2. հաշվի առնելով, որ Հայաստանի Հանրապետության հողային օրենսգրքի 3-րդ հոդվածի 2-րդ կետի համաձայն հողային հարաբերությունների կարգավորման բնագավառում տեղական ինքնակառավարման մարմինները գլխավոր հատակագծին, քաղաքաշինական գոտիավորման նախագծին և հողերի օգտագործման սխեմային համապատասխան Հայաստանի Հանրապետության օրենսդրությամբ սահմանված կարգով տրամադրում ու հետ են վերցնում համայնքին և պետությանը սեփականության իրավունքով պատկանող հողամասերը, ինչպես նաև <<Պետական գույքի կառավարման մասին>> ՀՀ օրենքի 1-ին հոդվածի 2-րդ մասի 1-ին կետի համաձայն օրենքի գործողությունը չի տարածվում պետական սեփականություն հանդիսացող հողամասերի (բացառությամբ շենքերով և շինություններով զբաղեցված և դրանց սպասարկման համար հատկացված հողամասերի) վրա, ուստի նախագծի 4-րդ կետի 1)-ին ենթակետում նշված հողամասի անհատույց (մշտական) օգտագործման, կառուցապատման իրավունքով տրամադրելու մասին պայմանագրի կնքման նպատակով անհրաժեշտ է ՀՀ կառավարությանն առընթեր պետական գույքի կառավարման վարչությանը վերապահել համապատասխան լիազորություններ:

 3. անհրաժեշտ է ներկայացված նախագծում ներառել դրույթ, համաձայն որի Հայաստանի Հանրապետությանը նվեր հանձնվող համայնքային սեփականություն հանդիսացող հողամասերի նկատմամբ Երևանի քաղաքային համայնքը մինչև նվիրատվության պայմանագրի կնքումը կիրականացնի իրավունքի պետական գրանցում:  


	Չի ընդունվել:

Չի ընդունվել:

Ընդունվել է:
	4-րդ կետի 1-ին ենթակետում խոսքը գնում է արդեն իսկ ՀՀ սեփականությունը համարվող հողամասի մասին:

Նախագծի 2-րդ կետի 1-ին ենթակետում սահմնավել է, որ քաղաքապետարանը ապահովում է նաև հողամասի նկատմամբ Հայաստանի Հանրապետության սեփականության  իրավունքի պետական գրանցման ներկայացնելը:


	5.
	ՀՀ արդարադատության նախարարություն

23.02.2016թ. №    03/14/1825-16
	1. Նախագծի 1-ին կետի 2-րդ ենթակետից անհրաժեշտ է հանել «որպես» բառը:

2. Նախագծի 2-րդ կետի 1-ին ենթակետում անհրաժեշտ է հստակեցնել, թե Ծովակալ Իսակովի պողոտայի որ հասցեում գտնվող հողամասն է նվիրվում Հայաստանի Հանրապետությանը:

3. Նախագծի 4-րդ կետում առաջարկում ենք նախատեսել ժամկետներ, մասնավորապես՝ պարզ չէ, թե ՀՀ կառավարությանն առընթեր պետական գույքի կառավարման վարչության պետն ինչ ժամկետում պետք է Երևանի քաղաքապետի հետ կնքի նվիրատվության պայմանագրերը:


Նույն առաջարկը վերաբերում է նաև նախագծի 5-րդ կետի դրույթներին:


	Ընդունվել է:
Ընդունվել է:
Ընդունվել է:

	Նախագծի 1-ին կետի 2-րդ ենթակետից հանվել է «որպես» բառը:
Նախագծի 2-րդ կետի 1-ին ենթակետում  սահմանվել է Ծովակալ Իսակովի պողոտա 17/6 հասցեն:

Նախատեսվել է մեկամսյա ժամկետ:

Նախագծի 5-րդ կետը հանվել է:


.

